
ABSTRAKTI 

 
 

Lideri i opinionit përkufizohet si një person në një rrjet komunikimi ndërpersonal i cili rregullisht 

u jep informacione, opinione ose këshilla të tjerëve dhe ushtron ndikim mbi ta. Liderët e opinionit ekzistojnë 

si një grup prej një ose më shumë individësh të lidhur dhe të aftë për t'u ndjekur nga anëtarë të tjerë. Ata 

konsiderohen si individë që ndikojnë ndjeshëm në vendimet tek të tjerët gjatë komunikimit të opinionit. 

Janë tërheqës me karakteristika të jashtëzakonshme psikologjike, fizike dhe sociale dhe me njohuri të 

besueshme në një fushë specifike.  

Qëllimi i këtij punimi është të vlerësoj rolin e liderit lokal të opinionit në ndikimin e qytetarëve në 

komunën e Gjakovës.  

 

Fjalët kyçe: Mediat, ndikimi, lideri lokal, informimi, Gjakovë, etj.. 

 

 

 

 

ABSTRACT 

 

An opinion leader is defined as a person in an interpersonal communication network who regularly 

provides information, opinions, or advice to others and exerts influence over them. Opinion leaders exist 

as a group of one or more connected individuals capable of being followed by other members. They are 

considered as individuals who significantly influence the decisions of others during the communication of 

opinion. They are attractive with outstanding psychological, physical and social characteristics and with 

reliable knowledge in a specific field. 

The purpose of this paper is to evaluate the role of the local opinion leader in the influence of 

citizens in the municipality of Gjakova. 

 

Keywords: Media, influence, local leader, information, Gjakova, etc. 

1. Hyrje 

 

Në ditët e sotme, internetit është bërë një mjet për njerëzit që të kenë qasje në informacion, 

të shprehin mendimet e tyre dhe të ndërveprojnë me njëri-tjetrin përmes një sërë mediash dhe 

burimesh. Pas gazetave, radios dhe televizionit, rrjeti konsiderohet si “media e katërt” dhe është 

zhvilluar në një nga platformat më të fuqishme për të shprehur opinionin publik shoqëror. Kështu 

jeta e njerëzve është transformuar si rezultat i komunikimit në internet dhe ka ndihmuar 

shkëmbimin e njohurive, mësimin dhe informacionet e dobishme (Xiong, Cheng, Liang, & Wu, 

2018). 

Lideri i opinionit përkufizohet si një person në një rrjet komunikimi ndërpersonal i cili 

rregullisht u jep informacione, opinione ose këshilla të tjerëve dhe ushtron ndikim mbi ta (Röchert, 

Cargnino, & Neubaum, 2022). Das, et al. (2014) argumentoi se liderët e opinionit ekzistojnë si një 

grup prej një ose më shumë individësh të lidhur dhe të aftë për t'u ndjekur nga anëtarë të tjerë. 

Zhao, et al. (2016)  thekson se liderë të opinionit konsiderohen individët që ndikojnë ndjeshëm në 

vendimet tek të tjerët gjatë komunikimit të opinionit. Chen, et al. (2021) përcaktoi liderët e 

opinionit si individë tërheqës me karakteristika të jashtëzakonshme psikologjike, fizike dhe sociale 

dhe njohuri të besueshme në një fushë specifike.  

Liderët e opinionit i referohen aftësisë së një individi për të formuar joformalisht 

qëndrimet, mopinionet dhe sjelljen e hapur ndaj të tjerëve (Iyengar, Van den Bulte, & Valente, 

2011). Një lider i opinionit është një person që, për shkak të kompetencës (njohurive), tipareve 

personale ose ekspertizës, mund të ndryshojë qëndrimet, opinionet ose sjelljet e ndjekësve të tij 

(Hwang & Zhang, 2018).  

Rreth kompetencën së liderit të opinionit, Loeper, Steiner & Stewart (2014; Saliu, 2015) 

paraqitën prova se njerëzit me më shumë njohuri ose aftësi në një temë të caktuar ndikojnë në 

sjelljen e ndjekësve të tyre edhe kur mendimi i tyre është i njëanshëm. Sa i përket lidhjeve sociale, 

një lider i opinionit është dikush që ka kontakte me shumë njerëz dhe që mund të shkëmbejë 

informacione dhe opinione me ta (Hinz, Skiera, Barrot, & Becker, 2011).  

Ka shumë fusha në të cilat informacioni mund të shpërndahet në mënyrë më efektive kur 

synohen liderët e opinionit. Për shembull, në fushën mjekësore, zbulimi i liderëve të opinionit 

është përdorur për të rritur vetëdijësimin dhe për të promovuar trajtime të reja dhe efektive 

(Iyengar, Van den Bulte, Eichert, & West, 2011), si në parandalimin e HIV-it ose promovimin e 

shëndetit të fëmijëve. Fushatat e vetëdijësimit për ndryshimet klimatike janë mbështetur gjithashtu 

te liderët e opinionit për të shpërndarë në mënyrë efektive informacionin (Guldbrandsson, 

Nordvik, & Bremberg, 2012). Fushatat politike mund të përfitojnë gjithashtu nga identifikimi dhe 

synimi i liderëve të opinionit (Guldbrandsson, et al., 2012). Prandaj, njohja e liderëve të opinionit 

mund të sjellë përfitime në fusha të ndryshme, gjë që e bën identifikimin e saktë dhe efikas të tyre 

një detyrë shumë të rëndësishme.  

Informimin e qytetarëve të komunës e mbulon Sektori për raportim, informim dhe 

bashkëpunim në kuadër të të cilit funksionon Zyra për informinin e publikut. Zyra për informim 

publikon të gjitha njoftimet për mbledhjet, informatat nga takimet e Kryetarit të Komunës, 

Kuvendit të Komunës dhe trupave të tij, planet dhe raportet. Kjo zyre publikon të gjitha shpalljet, 

konkurset dhe tenderët si dhe të gjitha informatat dhe publikimet tjera me rëndësi për qytetarët e 

komunës dhe opinionin e gjerë.  

Në përgjegjësi të zyrës për informim janë edhe postimi i lajmeve, publikimi i konkurseve 

dhe njoftimeve tjera të cilat e karakterizojnë aktualitetin e Gjakovës. Zyra për informim përgaditë 

edhe fletëpalosje, buletine dhe broshura për të informuar në lidhje me temat që janë me rëndësi 

për qytetarët e komunës. 

 

 

1.1.Qëllimi i këtij punimi të masterit 

 

 Qëllimi i këtij punimi është të vlerësoj rolin e liderit lokal të opinionit në ndikimin e 

qytetarëve në komunën e Gjakovës.  

 

 

1.2.Objektivat 

 

 Testimi i formave të ndikimit të liderit lokal të opinionit tek qytetarët e Gjakovës përmes 

komunikimit të drejtëpërdrejt dhe komunikimit në rrjete sociale.  

 

 

1.3.Pyetjet që shtrohen/hipotezat 

 

➢ A mund të identifikohen liderët lokal të opinionit në mesin e qytetarëve të Gjakovës? 

➢ Cila nga format e komunikimit të liderit të opinionit (komunikimi i drejtëpërdrejtë apo në 

rrjete sociale) ka më shumë ndikim te qytetarët e Gjakovës? 

 

1.4.Hipotezat  

 

➢ Qytetarët e Gjakovës i identifikojnë liderët lokal të opinionit. 

➢ Komunikimi i liderit të opinionit përmes rrjeteve sociale ka më shumë ndikim te qytetarët e 

Gjakovës.  

 

 

1.5.Rëndësia e temës 

 

Liderët e opinionit janë individë që mund të ndikojnë dhe formojnë opinionet e të tjerëve. 

Identifikimi i ndikimit të liderëve lokal të opinionit në Gjakovë është i rëndësishëm në fusha të 

tilla si kujdesi shëndetësor (për rritjen e vetëdijësimit), në reklamat dhe marketingun e produkteve 

si dhe në fushën publike. 

 

1.6.Metodologjia  

 

Ky punim fillimisht përdorë metodën e kërkimit bibliografik për të shpjeguar rolin e liderit 

lokal të opinionit. Po ashtu kam shpjeguar edhe nocionet dhe konceptet që kam përdorur për gjatë 

punimit. Kjo bëhet me qëllim që të marrim një vështrim objektiv të autorëve më kompetent mbi 

temën që kam trajtuar gjatë punimit. 



10 
 

Për të nxjerrë të dhënat mbi hipotezat e ngritura kam përdorur metodat si ajo kuantitative, 

nëpërmjet pyetësorit, ku përmes këtyre pyetjeve kam bërë matjet se sa janë ndikuar qytetarët nga 

lideri lokal i opinionit në Komunën e Gjakovës. 

Mostër e këtij hulumtimi janë qytetarët e Komunës së Gjakovës, për realizimin e këtij studimi kam 

marrë mostër prej 100 respodentësh pa dallim moshe, gjinie, race, feje apo profesioni, ku mostra 

ka qenë e rastësishme. 

 

  

1.7.Rezultatet e pritura 

Rezultatet e këtij punimi do të shërbejnë për struktuarat e qeverive lokale si një udhërrëfyes 

në hartimin e strategjive për informimin e qytetarëve dhe angazhimin e liderëve të opinionit në 

fuqizimin e politikave publike. 

